
DIESELFDE GISTER, VANDAG

EN TOT IN EWIGHEID

 Sien waarvoor ’n profeet daar is? Hy’s nie ’n geneser nie. Hy
moet die wil van God vir jou uitvind.

2 So hulle het die profeet geraadpleeg. Miskien het Hiskia die
dokters daarbo gehad, hulle het alles vir hom gedoen, maar dit
het gelyk of hy glad nie beter word nie. So hulle het laat kom, die
profeet; en vir die profeet gevra: “Watwas diewil van dieHere?”
3 So toe die profeet die wil van die Here gekry het, hier het hy
ingekom, uit die wildernis uit, en ingekom, na die huis van die,
of, na die paleis toe, naHiskia toe gegaan, wat op die bed gelê het.
Hy het gesê: “SOSPREEKDIEHERE.” (Broer dis: “SOSPREEK
DIEHERE,” dis wat dit, wat die Here gesê het.) Hy het gesê: “SO
SPREEK DIE HERE, jy gaan nie van daardie bed afkom nie,
maar jy—jy gaan op daardie bed sterf.” En hy het omgedraai, en
uitgestap.
4 Nou, kan julle julle voorstel? Ek het altyd jammer gevoel
vir Jesaja, in hierdie opsig. Toe hy uitgestap het, het die
hooggeplaastes, ensovoorts, miskien by die hek gestaan. En ek
kan hulle hoor sê: “O, profeet van God, ons weet dat jy die Woord
van die Here het, dit woon binne-in jou. So wat is die…ons—ons
hoop vir ons koning?”

Ek kan hom hoor, toe hy oplig sy…hy sy hand opgelig,
en gesê het: “SO SPREEK DIE HERE, die koning sal nie van
daardie bed afkom nie, hy sal op daardie bed sterf.”
5 Loop verder deur die gange, hier is hy. Groep soldate ontmoet
hom, en: “O, profeet van God, ons weet dat u die Woord van God
het. En wat het die Here gesê van ons koning?”

“SOSPREEKDIEHERE, hy gaan sterf, en nie lewe nie.”
6 Verder uit, na die armmense toe wat by die hek staan, soos hy
uitgegaan het. Wel, sê hy…hulle sê: “Ons is lief vir ons koning,
o, profeet. Hy’s ’n goeie man. Wat is die wil van die Here vir ons
pro-…vir ons koning? Gaan hy lewe?”
7 Sien Jesaja homself regtrek, die profeet van die Here, wat sê.
“SO SPREEK DIE HERE, hy sal sterf, en nie lewe nie.” Goeiste!
En sy reputasie as ’n profeet, wat daarvan afhang. Gaan verder
na ’n plek waar hy was, na toe op pad was.

8 En hierdie Hiskia, na hy dit gehoor het, let op, het dit hom nie
verslaan nie. Hy het sy gesig na die muur toe gedraai, en bitterlik
geween, in gebed, en gesê: “God, ek vra U om my in ag te neem,
want ek het met ’n volmaakte hart voor U gewandel.” Kan jy dit
sê vanaand? “Ek het met ’n volmaakte hart voor U gewandel.”
Hy het nog vyftien jaar nodig gehad; hy het daarvoor gevra, en
bitterlik geween.
9 Nou, ek glo hy het met Jehova gepraat. Glo julle dit nie? Met
God Self. Nou, wie is die hoogste man in die koninkryk? Die
koning is, natuurlik. Wel, Jehova en die koning, die hoogste man
in die koninkryk van Israel, wat van aangesig tot aangesig met
Jehova praat.Waaromhet Jehova nie teruggepraatmet homnie?
10 Maar, in plaas daarvan, gaan Hy uit in die wildernis, waar Sy
profeet was, en het gesê: “Nou, Ek het sy gebed gehoor. Gaan sê
jy vir hom dat Ek hom gehoor het, en Ek gaan hom spaar vir nog
vyftien jaar.” En die koning, die hoogste geplaaste, die heerser,
wat daar staan, en van aangesig tot aangesigmet Jehova praat; en
Hy het hom nie teruggeantwoord nie, maar gegaan en die profeet
aangesê om vir hom te kom sê. God hetmaniere om dinge te doen,
en ons moet onsself onderwerp aan die wil van God en die weë
van God. Gestaan, en met Hom gepraat, maar het tog, die profeet
al die pad laat terugkom.
11 Kan julle julle die verleentheid van Jesaja voorstel, wat
terugkom, sê…

“Wel, waarom kom jy terug, Jesaja?”
“SO SPREEKDIE HERE, hy gaan lewe, hy gaan van die bed

afkom. SO SPREEK DIE HERE, hy gaan lewe, en kom van die
bed af.”
12 Wat het die verskil gemaak? Hy het uitgegaan, en gesê: “SO
SPREEK DIE HERE, hy gaan sterf. SO SPREEK DIE HERE, hy
gaan sterf.” Hier kom hy terug, en sê: “SO SPREEK DIE HERE,
hy gaan lewe. SO SPREEK DIE HERE, hy gaan lewe.” Wat het
die verskil gemaak?
13 Gebed het sake verander, van die dood na die lewe. Dis wat
gebed vir jou doen, vanaand: van die dood na die lewe. Moenie
bang wees omGod seWoord te aanvaar nie.

Ek behoort nou af te sluit, maar ek wil iets anders sê net vir
’n oomblik.
14 Kyk, die probleem daarvan, met julle Pinkstermense, en alle
mense, is: julle is bang om God op Sy Woord te neem. Dis al.
Moenie bang wees nie. Hy sal dit laat gebeur. Aanvaar dit net en
bly daarby.
15 Die Skrif sê: “Hy’s die Hoëpriester van ons belydenis.”
Nou, nie die hoëpriester van jou gevoel nie, die Hoëpriester
van jou belydenis. Nou, Hebreërs 3 het gesê: “Ons…Hy’s die
Hoëpriester van ons belydenis.” Nou, enige geleerde weet dat

betuig [Eng. profess—Vert.] daar gebruik word, maar betuig
[profess] en bely [confess] is presies dieselfde woord, dieselfde
Griekse woord, betuig [profess] en bely [confess]. Sien? Hy’s
die Hoëpriester, sê die Skrif, die Koning James, van ons
belydenis [profession], ons belydenis [confession]. Nou sit Hy
aan die regterhand van God, om voorspraak te maak volgens jou
belydenis.

Nou, Hy kan niks aan jou, of vir jou doen, totdat jy aanvaar
wat Hy alreeds gedoen het, en dit bely nie.
16 Ek is nie vanaand gered, omdat ek voel asof ek is gered nie.
Ek is vanaand gered, omdat ek God se vereiste in Sy Woord
nagekom het. God is verplig, om vir my te sorg, as ek daardie
vereistes nakom. Is dit reg?
17 Wel, iemand sê: “Ek’s gered, want ek voel goed.” Dronklappe
doen dit. Sekerlik. Die duiwel kan jou om en om die stomp laat
gaan met jou gevoelens: maar wanneer hy teen die Woord van
God te staan kom, nee, meneer, kan hy nie daarmee komnie.
18 En God het verlossing en Goddelike genesing so eenvoudig
gebring, dat die—die swakste Christen elke eienskap van Sy
Lewe kan hê. Toe Jesus…Glo julle Hy was Immanuel? Alles
wat God was, was in Christus, om die wêreld met Homself te
versoen. Elke gawe wat in God was, was in Christus. En Hy het
al daardie goeie eienskappe in Hom gehad, alles wat God was,
was in Christus, om die wêreldmet Homself te versoen.
19 Maar toe Hy vir Satan ontmoet het (om julle te laat weet dat
julle hierdie gesag het), het Hy nooit een van Sy gawes, of enige
van Sy krag gebruik nie.

Satan het gesê: “As u die Seun van God is, doen ’n
wonderwerk hier, voor my, laat ek u sien.”

Hy het gesê: “Daar staan geskrywe, die mens sal nie van
brood alleen lewe nie, maar van elke Woord wat uit die mond
van God uitgaan.”
20 Hy het Hom opgeneem na die bopunt van die tempel en
gesê, ’n Skrif aangehaal, ’n Skrif versier, en gesê: “Engele sal
u op hulle hande dra, sodat u nie, miskien, u voet teen ’n klip
stamp nie.”

Hy het gesê: “EnDaar staan ook geskrywe.”

En hy het Hom na ’n baie hoë berg toe geneem, en vir Hom al
die koninkryke van die wêreld gewys; gesê: “Hierdie is myne, ek
sal hulle vir u gee, as u my sal aanbid.”
21 En Jesus het gesê: “Daar staan geskrywe.” Elke keer wat hy,
Satan, inkom, het Hy gesê: “Daar staan geskrywe, My Vader het
so gesê. My Vader het so gesê.” En Hy het Satan verslaan, met
die Woord van God.

22 En elke Christen hierbinne, kan vir Satan verslaan, enige
plek, oral, enige tyd,met dieWoord van die lewendeGod. Sê: “SO
SPREEKDIEHERE, daar staan geskrywe.”Wanneer jy vanaand
bid, sê: “Here, ek aanvaar my genesing. Ek glo dit.” Maak nie
saak hoe jy voel nie, sê: “Ek glo dit.”
23 Jesus het nooit gesê: “Het jy dit gevoel?” nie. Hy het gesê:
“Het jy dit geglo?” Nie jou gevoel nie. Hy’s nie die Hoëpriester
van jou gevoel nie. Hy’s die Hoëpriester van jou belydenis. Jy
aanvaar dit, glo dit, en bely dit.
24 Dieselfde beginsel, om te kom, te ontvang, by die altaar. Jy
kan hier na die altaar toe kom, heelnag lank huil, op die altaar
slaan, skree, gil, opstaan in die oggend, heeldag lank huil, op die
altaar slaan, gil en skree, tot jy grys geword het, jaar in, en uit;
en jy sal nooit, ooit aanvaar…verlossing kry, tot jy aanvaar wat
Jesus vir jou gedoen het, en dit dan bely nie. Is dit reg? Jy moet
dit bely.
25 Nou, jy nie—nou, jy nie, sien, dis nie wag nie, jy het dit eers
bely, en tree op daarvolgens, en dan komdie gevoel daarna.
26 Dis hoe dit is met genesing, jy aanvaar dit: “Jesus, U het gesê
dis so, ek glo U. Ek het dit, dis my persoonlike besitting. Ek het
hierdie tjek geteken, dit na U toe gestuur. U het vir my gesê, wat
ek ook al in gebed vra, om te glo dat ek dit ontvang. En ek glo dat
U gesê het en dieWaarheid vertel het, en dis vir my.”

Iemand sê: “Hoe voel jy?”
“Wonderlik.”

27 Wel, ek onthou toe Mayo Broers my weggewys het, met
maagprobleme; gesê het ek kan nooit gesond word nie, dat my
maag ’n rou, bloederige maagseer was, en daar niks was wat
gedoen kon word nie. Ek het Jesus Christus aanvaar as my
Geneesheer. Ek het huis toe gegaan. Moeder het gesê…Ek het
gesê…Ek het die seën aan tafel gevra.

En die dokter het gesê: “As hy een mondvol vaste kos eet, sal
hy akute sooibrand kry: binne vyf minute sterf.”

Hy het gesê: “Ek is die Here wat jou genees.”
28 Ek moes of die dokter glo, of wat God gesê het. Hulle het my
vir twee jaar behandel, en niks vir my gedoen nie.
29 En ons het—ons hetmieliebrood en boontjies en uie gehad. En
ek weet nie of julle al ooit enige daarvan gehad het of nie, maar
dis lekker. En toe ek het die seën gevra het, het ek gesê: “Here,
ek—ek glo U, en ek het my genesing aanvaar, ek…” Mamma
het my pruimsap daar ingeskink gehad, en gortwater gemeng
daarmee, julle weet, en my twee, klein, soutbeskuitjies; en dis
al wat ek sou kry.

Ek het gesê: “Gee vir my bietjie boontjies aan.”
En sy het gesê: “O, Skat, jy kan nie dit eet nie.”

Ek het gesê: “Die Here het gesê ek kan.”
“O, die dokter het gesê…”
Ek het gesê: “Maar ek glo die Here seWoord.”

30 So, hulle het vir my ’n bord vol boontjies gegee en ek het
geneem ’n groot…ek het vir twee jaar nie, van enige soos
daardie geëet nie. Ek het ’n groot mondvol boontjies gekry, en
’n stuk ui, ’n homp mieliebrood. Ek het begin kou, dit het lekker
gesmaak. Toe ek dit gesluk het, het dit daardie rou maag getref,
dit hetweer reguit opgekom. Ek hetmy hand oormymond gehou.
Ek het gesê: “O nee, hum-um, nee, meneer. Jy kom nie daar uit
nie. Nee, meneer.” En ek het my hand oor my mond gehou, tot
ek nog ’n mondvol gekou en gesluk het. Ek het dit reg bo-op dit
gesit, en ek het dit so vol gepak, dit kon nie opkom nie. Dis reg.
Ek het dit net daar gehou, aangegaan. Ek het begin uitgaan, uit
die kamer uit, en ek het uitgegaan, en die warmwater wat uit my
mond uitloop.

Moeder het gesê: “Hoe voel jy?”
Ek het gesê: “Wonderlik.”
Ek het in die straat afgegaan, en ek—ek het al singende in die

straat afgegaan:
Ek kan, ek sal, ek glo tog wel;
Ek kan, ek sal, ek glo tog wel;

Party van hulle sê: “Hoe voel jy, Eerwaarde Branham?”
Ek het gesê: “Wonderlik.”

Ek kan, ek sal, ek glo tog wel
Dat Jesus my genees.

Voel jy—jy beter, Eerwaarde Branham?
“Wonderlik, voel goed. Jesus het my genees.”

31 Week na week het verbygegaan, net dieselfde. Daardie nag,
het elke bietjie daarvan net daar gelê. Ek het na die tafel toe
gegaan (julle weet hoe is arm mense), ek het gesê: “Gee vir my
nog bietjie boontjies en mieliebrood aan.” Dis reg. En ek het
dit geëet.

En ek sê vir jou, broer, die…Mamma het die dokter gebel.
Sy het gesê: “Wel, dis…”

Hy—hy het gesê: “Wel dit sal hom doodmaak, so seker soos
die wêreld.”
32 Ek het, vir my ongeloof. Nou het ek lewendig geword, en
geloof nou, met Christus Jesus. Dis reg. Nou, hy het gesê…Ek
weeg honderd vyf-en-sestig pond; ek het toe honderd-en-agtien
geweeg.
33 So, sien julle wat die Here sal doen? NeemHom op SyWoord,
glo dit, bely dit, maak nie saak hoe jy voel nie, glo dit in elk geval.
Hy het so gesê.



6 DIE GESPROKE WOORD

34 Abraham het God geglo, en dit is hom tot geregtigheid
gereken. Die babatjie het nooit gekom tot vyf-en-twintig jaar
later nie. Maar hy het God steeds daarvoor geprys, voor dit
gekom het. Hy was sterk in die geloof, deur God te prys. Ja,
dis reg.
35 Maar jy kyk na jou simptoom. Net ’n oomblik. Jy kyk na
jou simptoom. Jy sê: “Wel, kyk hier, daar is vir my gebid, vir
’n kreupel hand, my hand is niks beter nie.” Dis geen teken dat
jy nie genees is nie. God het so gesê. Dis reg. Maak nie saak wat,
met daardie hand gebeur nie, dis watGod gesê het, dis nie vanmy
hand nie. Sien? Dis wat God gesê het. Ek het dit aanvaar, en ek
sal daarby bly, dis al. Nou, Hy kon dit oopmaak, of Hy, vandag,
môre, Hy, mag vyf-en-twintig jaar wees, maar ek…laat jy—jy—
jy jou getuienis positief wees.
36 Elke keer wat jy siek word, en daar vir jou gebid word, en jy
uitgaan en bietjie siek word, jy sê: “Wel, ek neem aan ek het my
genesing verloor.” Dan word jou getuienis negatief. En Jesus kan
niks meer vir jou sê nie.
37 Hy’s die Hoëpriester van jou belydenis, wat daar sit, om
voorspraak temaak volgens jou belydenis, wat jy glo.
38 Almal van julle hierbinne wat gered is vanaand, kry net in
jou kop dat jy nie gered is nie, en gaan rond en sê: “Nee, ek—ek’s
nie meer gered nie.” Jy is nie gered nie. Dis ’n groot woord vir
’n Baptis, nie waar nie? Maar dis waar. Jy’s teruggeval wanneer
jy dit ook al doen. Dis reg, dis reg. Ek glo jy kan terugval.
Sekerlik. Goed.
39 Maar, jy sien, jy moet jou getuienis, en jou—jou belydenis
positief hê: “Nie volgens my gevoelens nie, maar volgens wat Hy
gesê het.” Dis reg.
40 Gepraat van simptome, ek dink aan ’n kêrel wat regtig
simptome gehad het, en dit was Jona. Wel, hy was…Die Here
het vir hom gesê en hom gesalf om vir ’n groot stad, omtrent,
grootte van St. Louis te gaan preek. En party van die mense het
nie geweet wat regter- en linkerhand was nie. Hy het hom gesalf:
gaan soontoe en preek vir daardie stad, ofHy sou dit vernietig.
41 Jona het gedink: “Wel, daar’s nie veel Christene daaronder
nie, so daar’s waarskynlik meer Christene hier, so ek sal…” (Of:
“gelowiges.”) So hy het na Tarsis toe gegaan.

Maar hy het in die moeilikheid beland buite op die see. Dis
wat met elke mens gebeur, wat van God af weghardloop, jy
beland vroeër of later in die moeilikheid.

O, hoe, wat ek daar sien, maar ek beter dit uitlos, so, net
vir nou.
42 So, ek—ek sien vir Jona daarbuite; hy weet. Voor jy jou kom
kry, het dit die see soort van ’n bietjie geskok, om ’n afvallige
daar te sien rondry, buite die wil van God. En so die see het

senuweeagtig geraak daaroor, en begin rof raak, en storms het
afgekom.
43 Alles gaan verkeerd wanneer jy afvallig word. Julle weet
dis reg. En hier was hy, daarbuite op die stormagtige see.
En naderhand, het hy vorendag gekom met ’n regte goeie, ou
belydenis. Gesê: “Ek’s die oorsaak daarvan. Bind my voete en
hande vas, en gooi my uit, en nie nodig dat ons almal sterf nie.”
So toe hulle hom uitgegooi het, het God ’n groot, ou vis deur
die water laat kom, hom net laat insluk. Daardie vis het hom
ingesluk.
44 Enigiemand weet wanneer ’n vis eet…Voer jou goudvis: Hy
gaan reguit na die bodem toe, en rus sy vinne op die bodem. Hy
jag deur die water totdat hy sy prooi kry. Dan, wanneer hy vreet,
gaan hy ondertoe en rus. En dan sal hy opkom en homself baai
in die son. Ensovoorts.

Maar nou, toe die vis vir Jona ingesluk het, het hy alles gekry
wat hy nodig gehad het vir daardie dag. So hy—hy gaan ondertoe,
na die bodem van die see toe.
45 Nou, jy praat van ’n kêrel met simptome: Hy hierdie kant toe
gekyk het, was dit walvis-maag, daardie kant toe, was dit walvis-
maag. Oral waar hy gekyk het, was walvis-maag. Hande agter sy
rug vasgebind, afvallig, buite op die onstuimige see, wat in die
bodem van die oseaan lê, in die maag van ’n walvis.

Daar’s niemand hier in daardie slegte toestand nie. Ek sê
julle daar is nie. Daar hywa-…[Leë kol op band—Red.]
46 …God wat voorspraak maak volgens jou belydenis.
Wel, broer, skop daardie krukke opsy, en gooi daardie ou
maagprobleem opsy, gaan uit, en eet jou aandete, en word
gesond. Amen. Glo Hom. Jy het die grootste wapen in die wêreld
in jou hand: gebed.
47 Hier ’n tyd gelede, deur ’n diens gegaan (ek het dit
teruggespeel vir die mense.), daar het ’n vrou deur die diens
gekom, deur die ry. Sy het ’n ernstige maagprobleem gehad. En
dieHeiligeGees het gespreek en gesê: “SOSPREEKDIEHERE,”
na gesien het wat verkeerdwasmet haar. En sy sou gaan regmaak
wat sy verkeerd gedoen het, of so-iets van daardie aard. En Hy
het vir haar gesê dat sy sou gesond word. Hy het gesê: “SO
SPREEK DIE HERE.”
48 ’n Vrou reg agter haar (nog een was vir haar gesê) het ’n
vergroeisel op haar nek gehad. Die nekvergroeisel het net daar
gebly. Vir haar gesê om haar aandete te gaan eet. Sy het gegaan
en probeer eet, maar sy het amper gesterf. O, goeiste, sy het siek
geword. Dae het verbygegaan. Sy het sieker en sieker geword.
En so…
49 Sy het gesê sy het teruggegaan, en die bandopnames gekry,
en dit gespeel. Nou, jy moet dophou wat Hy sê. Maar wanneer jy

Hom, SO SPREEK DIE HERE hoor gebruik, onthou, dis nie jou
broer nie, dis Hy. Sien. Wel, ek sou nie waag om dit te gebruik
nie. Nee, meneer, broer. En so, laat dit Hy enHy alleenwees.
50 En sy het gesien dit was die Stem van die Heilige Gees wat
met haar gepraat het. En toe, het ’n paar weke verbygegaan, ses
of agt weke. En sy was net so erg met haar maagprobleem, sy sou
probeer eet, en sy sou net opgooi, en sy sou weer probeer eet. En
sy sou dit vertel, oral, vir almal vertel: “Ek’s genees.”
51 Wel, haar man en haar kinders het selfs vir haar gelag en
haar bespot. Party van die bure het vir haar gelag, gesê: “Wel, jy
word mal.” Gesê: “Wat het daardie holy-roller prediker aan jou
gedoen?”

Sy het gesê: “Dis nie wat hy gedoen het nie, dis wat God
gedoen het. God het virmySy belofte gegee en ek gloDit.” Sien?
52 En een oggend, na die familie skool toe en werk toe gegaan
het, het sy die skottelgoed gewas, en—en sy het baie honger
geword. So sy “het ’n stukkie brood opgetel,” het sy gesê. Die
vrou sit dalk net hier vanaand. En so, sy het ’n stukkie brood
opgetel met…roosterbrood, en sy het dit geëet. Een van die
kinders het dit op die tafel gelos. Sy het nog nie die skottelgoed
gewas nie. En sy het by die venster gestaan, en sy het gesê iets het
net oor haar gekom, en sy het baie honger geword. Sy het daardie
stuk roosterbrood begin eet, gewoonlik sou dit haar binne ’n paar
minute siek maak, en dit het haar nie siek gemaak nie. So, sy het
gesê: “Wel, ek—ek sal ’n bietjie hawermout probeer.” So, sy het
bietjie hawermout geëet; dit het haar nie siek gemaak nie. So, sy
het gesê: “Ek sal regtig buitensporig raak,” sy het koppie koffie
gedrink; dit het haar nie siek gemaak nie. Sy het goed gevoel.
53 So, af in die straat het sy gegaan, na haar buurvrou toe,
wat saam met haar gekom het, wat die groot vergroeisel op
haar nek gehad het. En sy het in die straat afgehardloop, en
in die buurvrou se huis ingegaan. Sy wou vir haar vertel wat
die Here vir haar gedoen het. En toe sy daaronder kom, het die
buurvrou geskree, en op-en-af gespring, en aangegaan. Gesê:
“Wat is fout?”

Gesê: “My vergroeisel is net weg vanmôre, dis nie meer daar
nie.” En hulle het ’n yslike groot jubelfees saam gehou.
54 Nou, wat het gebeur? Hier’s wat gebeur het. As God enigiets
spreek, is God verplig om te sorg vir wat Hy sê. God kan nie tot
jou redding kom net op elke minuut nie. Die Engel van die Here
kan nie by jou uitkom elke…
55 Onthou julle, Daniël het gebid, en ek dink daar het, een-en-
twintig dae, het die Engel…Was dit nie reg nie, student? Een-
en-twintig dae voor die—die Engel by hom kon uitkom. Hy het
gesê: “Ek is teëgestaan deur die prins daarbuite,” die Mede van
Perse, maar hy het by hom uitgekom. Gesê: “Ek het jou gehoor,
maar Ek kon nie by jou uitkom nie.”

56 Wat het gebeur? Die Engel van die Here het deur daardie
buurt gegaan, om die Woord van God te bevestig. Dis presies wat
plaasgevind het.
57 Moenie twyfel nie, aanvaar Jesus, wanneer jy bid, glo dat
jy kry waarvoor jy gevra het, hou reguit aan om te getuig, Sy
Naam te prys: jy sal kry net waarvoor jy gevra het. Jesus Christus
het so gesê, en nie Broer Branham nie. Die Here Jesus het gesê:
“Wanneer julle bid, glo dat julle dit ontvang, en julle sal dit
kry.” Mag Hy dit vir julle gee vanaand, in ’n dubbele mate, is
my gebed.
58 Ekwil ’n uur sien wanneer daar nie ’n rolstoel daar staan nie.
Ek kan na julle kyk, sekerlik, binnekort, en weet wat verkeerd is
met julle, maar wat sal dit help? Sien? Behalwe as ek geweet het
julle is genees?

Glo julle vanaand. Die…julle hierlangs, almal van julle, wat
ook al verkeerd is met julle, party van julle.
59 Natuurlik, sê julle nou: “Die persoon in die rolstoel.” Die
mense drom saam om dit te sien. Maar die ding wat hulle doen, in
plaas van om dit te sien, julle sien, vind hulle dat daarin, waarom
die persoon…Julle sal nie…Ek sê: “Daardie persoon, daar, is
kreupel, of sit in ’n rolstoel, en het een of ander ding.” Wel, julle
sal dit nie oplet nie.
60 Maar wanneer ’n kêrel sê: “Iemand met ’n—met ’n…kanker
het of iets, wat nie gaan lewe nie, net gaan sterf binne ’n dag
of twee.” Julle sal…Dis die persoon wat julle…Dit sal lewe,
die…’n Persoon in ’n rolstoel sou waarskynlike ’n gewone lewe
lei, solank as…vir jare. Maar ’n man met ’n kanker, of met
hartprobleme, tensy iets onmiddellik met hom gebeur, gaan hy
sterf. Is dit reg? So…
61 Maar God genees die siekes; Hy genees die beproefdes. En
soos Jesus deur die bad gegaan het daar, was daar niks wat Hy
aan daardie dinge kon doen nie. Daardie mense was kreupel en
lam en verswak. Hy het oorkant na ’n man toe gegaan wat ’n
siekte gehad het, hom gesond gemaak, omdat God vir Hom gesê
het waar die man was, en dit vir Hom gewys het. En Hy het
soontoe gegaan en daardieman genees, enweggegaan.
62 En Hy het hierdie woorde gesê: “Voorwaar, voorwaar, Ek sê
vir julle, die Seun kan niks uit Homself doen nie, maar wat Hy
die Vader sien doen:” (Is dit reg?) “Dit doen die Seun ook net so.”
63 Hy is “Jesus Christus dieselfde gister, vandag, en tot in
ewigheid.” Glo julle Dit? Dan is Hy verplig teenoor Sy Woord
vanaand, om te luister na Sy Woord, en om Dit te bevestig, soos
julle Dit glo. Sal ons bid.
64 Vader, in Wie ons vertrou en liefhet, mag U genade en krag
nou kom, en hierdie diensie skud. En mag die Heilige Gees
Sy hande uitsteek, as’t ware, oor hierdie gehoor. En mag alle

ongeloof uitgekanselleer word; enmag niks behalwemaagdelike,
primitiewe geloof van apostoliese krag oor hierdie gebou trek
vanaand. En elke persoon wat hierbinne is, wat siek of beproef
is, mag hulle genees word; en elke sondaar, gered. Want ons vra
dit in Jesus’ Naam. Amen.
65 Ek’s so jammer dat ek soveel tyd neem. Ek…[Leë kol op
band—Red.]…?…Sien? Dis die Here Jesus Christus in die krag
van Sy opstanding. Ontvang dit net en glo dit.
66 Wat? Het hulle nog enige gebedskaartjies uitgedeel vanaand?
Ja, meneer. G? Goed. Hoeveel? Gisteraand, glo ek, het ons
vanaf die eerste geneem, of die…Kom ons neem die laaste
daarvan vanaand. Kom ons bring op omtrent…[Leë kol op
band—Red.] …iemand het na Hom toe gekom, siek was, sou
hulle sê…Wel, Hy—Hy sou…kan jou nie genees nie. Hy kan
jou nie nou genees nie. Hy het dit alreeds gedoen. Toe Hy op
Golgota gesterf het, het Hy jou genees. Toe Hy opGolgota gesterf
het, het Hy jou gered. Hy het jou bekommernisse en probleme
weggeneem.
67 Enigste ding wat Hy nou kan doen: Hy mag doen soos Hy
gedoen het toe Hy hier op aarde was, want die Bybel het gesê:
“Hy’s dieselfde gister, vandag, en tot in ewigheid.” Is dit reg? En
toe Hy op aarde was, het Hy nie aanspraak gemaak om enige
groot persoon tewees nie. Hy het net die Evangelie verkondig, Hy
het aangetrek soos ander mense, saamgegaan, net so, sagmoedig,
nederig.
68 Maar die ding wat anders was: wanneer Hy voor ’n gehoor
gestaan het, en iemand na Hom toe sou kom, sou Hy onderskei,
in die gehoor, wat hulle gedoen het, waaraan hulle gedink het.

Toe ’n man na Hom toe gekom het, met die naam van
Filippus, vir Natanael gaan haal het, en Natanael het gekom. Hy
het gesê: “Daar’s ’n gelowige, ’n Israeliet, geen bedrog nie.”

Hy het gesê: “Wanneer het Umy geken, Rabbi?”
69 Gesê: “Voordat Filippus jou geroep het, toe jy onder die boom
was, het Ek jou gesien.” Is dit reg? En toe Hy met die vrou by die
put gepraat het, het Hy gesê: “Gaan haal jouman.”

Sy het gesê: “Ek het nie een nie.”

Gesê: “Dis reg, jy het vyf.”

Sy het gesê: “Ek sien dat U ’n profeet is. Ons weet dat
wanneerMessias kom,Hy hierdie dinge sal sê.”Messias.
70 Messias het nou gekom, vriende, maar julle herken Hom
nie, dis al.
71 En net so seker as wat die Jode Hom verwerp het en Hom
die hoof van die spiritualiste genoem het: “Beëlsebub,” doen die
Heidense kerk dieselfde ding wanneer Hy terugkeer in die laaste

dag in Sy krag. Dis die reine waarheid. Hulle doen dieselfde ding.
Jesus Christus in Sy Kerk.
72 Hy het gesê: “Ek sal met julle wees, selfs in julle, tot aan die
einde van die wêreld. Die dinge wat Ek doen, sal julle ook doen;
selfs meer; want Ek gaan na My Vader.” Dis reg. “Maar ’n klein
tydjie, en diewêreld sienMyniemeer nie.” So, as jy ’n ongelowige
is vanaand, weet jy dan aan watter kant jy is. “Die wêreld sal My
nie sien nie.”

Jy sê: “O, ek glo nie daardie goed nie.”Wel, jy weet net presies
watter gees jou beetgekry het.
73 Kyk hier in die Bybel: God neem Sy man, maar nooit Sy Gees
nie. Die duiwel neem sy man, maar nooit sy gees nie. Dit kom
reguit af. Sien.
74 En so jy kan baie godsdienstig wees, Kajafas was ook, en die
res van die priesters, ensovoorts. Maar hulle het Jesus veroordeel
omdat hulle gedink het Hy was ’n—’n duiwel. Toe hulle Hom
dinge sien voorspel het, en mense vertel wat verkeerd was met
hulle, en wat hulle sou doen, en vir hulle die sondes van hulle
lewe vertel het, en sulke dinge, het hulle gesê: “Wel, hierdie
kêrel is ’n duiwel, hy’s ’n fortuinverteller. Die prins van die
fortuinverteller, is Beëlsebub.”

Maar Hy was die Seun van God; dis Wie Hy was. Glo Hom
vanaand en mag die Here julle help.
75 Sien. Hoeveel daarbuite het nie enige…is nie…het nie
gebedskaartjies nie, wat genees wil word? Steek jou hand op.
Dankie. God seën julle. Enigste ding wat ek julle vra om te doen,
is om hierdie te doen, op die basis, enigiets wat nie opgeteken
is in hierdie Woord hier nie, dit glo ek nie. Hierdie is die Woord
van God en hierdie is die bediening van die Here God, nie myne
nie, dis Syne. Ek’s net soos hierdie mikrofoon hier, stom sonder
Hom, en julle weet dit. Maar ek—ek kan niks doen nie. Dis Hy
wat dit doen.
76 Maar as die Here Jesus Christus hier na die platvorm toe sal
kom vanaand, en hierdie gemeente, saam met julle broer, as ons
onsself kan oorgee aan die Heilige Gees, en Hy dieselfde ding sal
doen wat Hy gedoen het toe Hy hier op aarde was, sal julle Hom
aanvaar, enHom glo, en julle genesing aanvaar? Dit…
77 Toe Hy daardie dag van Emmaus af gekom het, of, na
Emmaus toe gegaan het, liewer, het julle Hom opgelet toe Hy
daar by die dissipels gekom het? Hy het iets net ’n bietjie
anders gedoen as die gewone trant van predikers, en hulle oë
het oopgegaan, en hulle het Hom herken. Maar Hy het, vinnig,
uit hulle sig verdwyn. Hulle het huis toe gegaan, gesê: “Was ons
harte nie brandende in ons nie?” Sien? Sien. Mag julle vanaand
dieselfde ding doen.

78 En nou, in die Naam van Jesus Christus, die Seun van God,
tot Sy eer, en ’n bevestiging van Sy Woord, neem ek elke gees
hierbinne ondermy beheer, tot die eer vanGod, nou.
79 Nou, aan die gehoor, moenie beweeg nie. Wees eerbiedig.
Sien, partymaal beweeg visioene, dis…Ek—ek—ek sien soos,
wat oorgaan soos hierdie, miskien kom iemand hier regoor die
koppe van die mense, julle sien.
80 En as iemand daarbuite bid, en God wil hulle genees, en
wanneer julle rondbeweeg, verwar dit—dit my, veral na ek vir
een of twee gebid het, en dan begin die visioene. Dan gaan jy in
’n ander dimensie in, soort van, en jy weet, die helfte van die tyd,
net nie waar jy is nie.

Julle sê: “Dis Skrif?” Absoluut. As julle die Bybel lees,
behoort julle te weet dat dit waar is. Uh-huh.
81 Nou, hierdie dame hier, ek…miskien is ons vreemdelinge.
En het net gebeur, dat jy die eerste persoon hier is vanaand, om
op die platvorm te wees, of hier, terwyl dit…dit sal wees…Ek
moet net ’n bietjie met jou praat, as jy nie omgee nie. En ons is
vreemdelinge, is ons? Ons is vreemdelinge.
82 En nou, ek sien jy dra daardie foto in jou hand. Ek is…Ek
hoop dat jy dit vir ’n lang tyd sal hou, en elke keer wat jy aan
die diens dink, daarna sal kyk. Ek glo dit was…nie omd-…
nie…Dit is nie ek nie, jy sien. Dis die Engel van die Here. Dis Sy
foto. Hier was die Vuurkolom wat die kinders deur die woestyn
gelei het. Miskien het jy die storie daarvan gehoor, en hoe dit
vertel is. Dis in die boek geskryf, ook, geteken inWashington, DC.
Sien? Daar’s niks onderduims aan die ding nie. Dis—dis net in die
openbaar, ten volle, om deur enigiemand ondersoek teword.
83 Wys net dat Jesus Christus, wat saam met Moses in die
woestyn was, op die oewers van Galilea was saam met die
apostels, vanaand hier is in Los Angeles. Sien. Net dieselfde. Hy
het…Wat Hy daar gedoen het vir Moses; Hy in Sy vlees gedoen
het; doen Hy vanaand in Sy kerk, selfde gister, vandag, tot in
ewigheid.
84 Nou, jy weet ek doen iets. Nie waar nie, suster? Die enigste
ding wat dit is, is net om jou gees te kontak. Dis presies reg.
Dieselfde ding wat Jesus gesê het toe Hy met die vrou by die put
gepraat het. Hy het gesê: “Gaan kry jouman.” Sien?

Eerste ding, hetHy gesê: “Bring virMywater om te drink.”
Sy het gesê: “Dis put is diep, en dis nie gebruiklik vir julle

Jode om Samaritane vir so-iets te vra nie.”
85 Hy het gesê: “Maar as jy geweet het met Wie jy praat, sou jy
vir My water gevra het om te drink, en Ek sou vir jou water gee,
wat jy nie hiernatoe gekom het om te skep nie.” En voortgegaan,
totdat Hy net gevind het waar haar probleem was, gesê: “Gaan
haal jou man.”

Sy het gesê: “Ek het nie een nie.”

Gesê: “Jy het vyf.”
86 En toe, het sy gegaan, en gesê: “Kom, sien ’n Man wat vir my
alles vertel het wat ek nog ooit gedoen het.” Hy het nie dit gedoen
nie. Hy het net vir haar een ding vertel wat—wat verkeerd was.
Maar sy het geweet as God een ding aan Hom kon openbaar, Hy
alle dinge aan Hom kon openbaar. So, toe—toe sy dit gesê het…
ToeHy dit gesê het, het sy net in die stad ingehardloop.
87 Nou, asHy opgestaan het uit die dood, en ekmyself heeltemal
oorgegee het aan Sy Gees, volgens Sy Woord, het Hy belowe
om dieselfde ding te doen. “Die dinge wat Ek doen, sal julle
ook doen.”
88 Nou, jy’s hier en ons is vreemdelinge, nooit mekaar geken
nie, eerste keer om ooit te ontmoet, geen manier om mekaar te
ken nie. Maar daar is Iemand wat lewe in ons geplaas het, ons
al hierdie jare bewaar het, Hy het ons alles gevoer wat ons ooit
geëet het. En jy is hier vanaand, miskien iets verkeerd, ek weet
nie. Hy weet.
89 En wanneer Hy tref en begin praat, bly net stil en luister,
wat Hy sê. Dan sal jy weet of dit reg is of nie. Wat Hy dan vir jou
vertel sal wees…As Hy vir jou vertel het wat was, en jy weet
dis reg of verkeerd, kan jy dit sê, en as dit reg was, sal wat Hy
jou vertel wat sal wees: dit ook reg wees, nie waar nie? Dis reg.
Ja, dame.
90 Daar beweeg nou iets oor jou, vreemde gevoel, soort van ’n
ontsag. En dis daardie selfde foto wat jy daar in jou hand het,
dis daardie Lig. Dit word melkerig en mistig tussen ons omdat
ons geeste saamsmelt. En die Gees van die Heilige Gees, dan,
wanneer ek uit my eie Gees uitval, neem dit Sy Gees op, en dan
weet Hy.
91 En jy’s in ’n…Ek sien nou dat die dame,wat voormy gestaan
het, in ’n dokter se kantoor is. En sy word ondersoek aan die
linkerkant. Dis ’n hartprobleem. Die dokter…en hy kry iets,
en praat met ’n ander dokter, en hulle…hy het gepraat van ’n
operasie. Maar hulle vind dat daar iets verkeerd is, dis ’n—dis ’n
stukkende diafragma regoor, en hy kan nie opereer nie.

Daardie dinge is waar. Glo jy nou? Met jou hele hart?
Jy het…
92 Ek sien daar’s iets anders wat beweeg. Dis ’n—dis ’n seun, of,
’nman, dis ’n seun, jou seun, en hy—hy kry duiselighede of iets, hy
word flou…Hy het gordelroos oraloor hom, en hy’s—hy’s ’n…
hy het soort van ’n…Ek sien ’n jong man soort van vervaag, of
iets. Hy—Hy’s…
93 En jy is ’n—jy is ’n Christengelowige, tog, gaan jy—jy nie na
enige sekere kerk toe nie, want jy’s so verwar met hoe mense

maak, en dinge, jy’s skaam om…Dis reg. Maar jy glo my. En jy
glo dat die dienste wat aangaan, vanGod af kom.
94 En jy’s genees, dame. Jy kan huis toe gaan en gesond wees,
en jou seun sal ook gesond wees, in die Naam van die Here Jesus
Christus. Amen. Jy sal dit sien. God seën jou, suster. Hê geloof,
moenie twyfel nie. Glo net met alles in jou…
95 Aangename kennis? Glo jy dat die Here Jesus Christus, die
Seun van God, jou gesond maak? Rug, alles wat verkeerd is met
jou, jou rugprobleem? Jy’s in iemand anders ook geïnteresseerd.
Is jy nie? Dis ’n suster. En sy gaan op ’n sendingwerk of so-iets
soos dit, en sy’s soort van swak, en jy wil gebed hê vir haar.
Lees nie jou gedagte nie, maar dis die waarheid. Jy sal ontvang
waarvoor jy vra. God seën jou. Gaan op jou pad en juig en wees
bly, in Jesus’ Naam.
96 Jy, wat jou kop skud daarbuite, net ’n paar oomblikke,
meneer, met daardie aambeie. Glo jy dat God jou toe daarvan
genees het? Wat daar reg agter sit, aambeie het. Glo jy dat God
jou gesond maak?
97 Ek sien, agter hom, iets watwuif. Dis ’n—dis ’n vrou, en sy bid
vir iemand. Dis—dis ’n iemand wat nie van hier is nie. Sy kyk nou
na my, en sy’s…Dis ’n—dis ’n broer, en hy het iets verkeerd met
sy oë. En hy’s in ’n plek waar daar baie koring is: dis Minnesota.
Staan op jou voete, suster. Prys God dat Hy jou broer genees het
in Minnesota. Amen. God seën jou.

Hê geloof, moenie twyfel nie.
98 Aangename kennis? Glo jy dat jy nou in—in die
Teenwoordigheid van Hom, die Here Jesus is? Jy kan nie so
voel, deur langs ’n man te staan nie. Dit sou God moes wees.
En dit sou nie ek wees nie, maar daardie wat jy voel, kom van
God af.
99 Jy het—jy het ’n probleem, en jou probleem is met jou oë, en
jy kry ook floutes. Jy is…jy het ’n—’n allergie wat jou pla, en ek
sien jy word soort van flou, of iets, en—en hulle waai jou koel vir
asem. Jy’s in jou huis, dis ’n huis waar hulle jou neerlê, ek sien
jou platlê, en hulle waai jou koel vir asem. Jou—jou naam isMerle
Davison. Jou—jou…jou…Ek sien jou nommer op die kant van
jou…Dis 1733 Sui-…of, 50ste Laan Wes, Los Angeles. Gaan
huis toe, Here Jesus maak jou gesond, in die Naam van die Here
Jesus Christus, skenk dit.

Hê geloof, moenie twyfel nie.
100 Jy het toe geweet jy is genees, het jy nie? ’n Dametjie wat
daar sit, jy het nierprobleme en blaasprobleme. Jesus het jou
net toe genees. God seën jou. Jou geloof het jou gered. Dieselfde
Here Jesus wat vir die vrou vertel het haar bloedvloeiing het
gestop, joune het ook. Jy is nou genees. Jy kan huis toe gaan,
gesond wees.

Hê geloof in God.
101 Aangename kennis? Glo jy met jou hele hart, en jou hele siel?
God seën jou. Ons is vreemdelinge vir mekaar. Ek het jou nog
nooit in my lewe gesien nie, weet niks van jou af nie, maar God
weet.Maar jyweet dat jy in Sy Teenwoordigheid is. Dis reg.
102 Jy’s—jy’s hier…Jy het iets verkeerd met die bene, dis—dis
’n spatare in jou bene. En jy ly aan ’n swakheid, dis van ’n
hartaanval wat jy pas gehad het. Hmm, hmm.
103 Daar is vir jou gebid deur ’n man met die…hy het sy rug na
my toe, hy’s…Dis Mnr. Valdez, toe hy omdraai. Hy het gesê jy
het kanker. En dan sien ek jou opstaan, van iewers af, en ’n—’n
kort mannetjie, soort van baie hare, Jack Coe, het jou om ’n tent
laat hardloop, of so-iets met…Dis wie. Reg.
104 Jy het pas baie vreugde in jou huis gehad, iets wat pas gebeur
het; en jy het gejuig en was bly oor jou man, of iets, ja, wat die
Heilige Gees ontvang het. Gaan huis toe, jy’s genees, dame. Jesus
Christus het klaar genees…Uh-hum.

Aangename kennis? Ons is vreemdelinge vir mekaar. Ek ken
jou nie, maar die Here God ken jou.

Wees net so eerbiedig as moontlik, asseblief, dis nogal
moeilik wanneer julle beweeg, maar, wees getrou, glo met julle
hele hart.
105 Iemand is genees, net hier, met ’n galblaas probleem, net
toe, en ek dink dis net hier, aan die voorkant, galblaasprobleme.
Iemand het beweeg, aan die agterkant, en ek—ek het dit verloor,
wie dit ook al was. Ek het die gal gesien, heeltemal ontsteek. En
dit het weggegaan.

Artritis, het jy nie? Glo jy dat God jou sal genees van die
artritis en jou gesond sal maak? Jy glo? Goed, jy kan jou genesing
kry. Uh-huh.
106 Wat van jou, suster? Jy kry hoofpyne, kry jy nie? Wat daar
volgende sit. Glo jy dat God jou sal genees? Dis jou broer wat
daar langs jou sit, is dit nie? Dis reg. Vergroeisel. Glo jy God sal
jou gesondmaak?Goed. Staan op en aanvaar julle genesing, albei
van julle, en suster, ook. Jesus Christus genees julle, enmaak julle
gesond. Hmm. God seën julle.
107 Dame, die rede waarom jy opgestaan het, was nie regtig
galblaasprobleme nie, dit was hoë bloeddruk wat jy gehad het.
Dis reg. Joune was hoë bloeddruk: jy’s nou genees. God seën jou.
Dat jy opgestaan het, het jou gehelp. Ja, God seën jou. Gaan jy
en word genees. Glo dit.
108 Dame, jy, wat langs haar sit, daar, het nierprobleme, het jy
nie? Jy kan ook opstaan en genees word. Sien? God seën jou.
Moenie twyfel nie, hê geloof. Hmm.

Kyk hiernatoe, net ’n oomblik, suster. Glomet jou hele hart.

109 Jy is hier vir iemand anders, en dis ’n suster. Sy’s nie in
hierdie streek nie. Nou, net ’n oomblik, hier beweeg dit. Sy’s in ’n
plek waar daar ’n groot hardehout streek is, golwende heuwels,
en die vrou is in ’n—dis ’n—’n snelweg wat ingaan, en op die bord
sien ek, dis P-e-n…Pennsylvania waar sy is. En A-r-d, Ardara—
Ardara of so-…Ardara, Pennsylvania, is waar sywoon.
110 Sy het iets verkeerd met haar be-…dis kanker in die bene.
En sy het ’n seun wat iets in die bediening is, of iets. Hy’s ’n
prediker. Stuur daardie sakdoek na haar toe, terwyl die Heilige
Gees op jou is.

En mag sy genees word, deur Jesus Christus’ Naam, maak
dit so.

Glo julle met julle hele hart, almal? Wees eerbiedig, wees
nederig, wees stil, voor God.

(Verlaat my nie ver nie, sien.)
111 Aangename kennis? Glo jy dat ek Sy dienskneg is?Wie anders
kan dit doen, behalwe God alleen? Dis reg. Nou, kyk jy net,
wees nederig, ontspan jouself, en kyk na my, net ’n oomblik.
En laat ons, saam, na die Lam van God kyk, Wat hierdie dinge
belowe het.
112 Jy’s behoeftig. Jy’s ’n Christen, want die…dis heeltemal
lig rondom jou. Maar jy’s in die moeilikheid. Jy’s ernstig siek.
Jy het ’n ingesonke nier, en—en organe in jou liggaam, en
lewerprobleme, en jy’s baie ernstig siek.

En jy’s ’n prediker se vrou. En daardie prediker moes pas van
die veld van prediking afkom, as gevolg van jou siekte.
113 Lyk vir my, ek sien ’n yslike groot gebou verskyn. Dit is. Dis
’n—’n meer agter, dis ’n hoë plek, en jy gaan deur, met ’n groot
klomp koevertjies in jou hand, van kamer tot kamer. Dis Mayo
se Kliniek. Dis reg. Jy was pas na Mayo’s toe gewees, en hulle het
jou weggewys. Jy woon nou in Pasadena. Kom hier.
114 Satan, jy kanwegkruip vir dokters, maar jy kan niewegkruip
vir God nie. Kom uit die vrou uit. Ek beveel jou deur die lewende
God, verlaat haar. Jy is ontbloot. Kom uit haar uit.

God seën jou. Gaan, met jou hande in die lug, blymoedig, en
gelukkig, en moet niks betwyfel nie. Glo Jesus Christus met jou
hele siel.

Kom naby, suster. Glo jy God kan jou genees van daardie
hartprobleem, en jou gesond maak?
115 O God, ek bid in Jesus’ Naam dat U haar sal genees. Mag
sy gaan, want, terwyl sy hier gestaan het, het die Heilige Gees
U dienskneg gesalf, en U het gesê: “Vir hulle wat geglo het, sal
hierdie tekens volg; as hulle hande op die siekes lê, sal hulle
gesond word.” Sy het dit aanvaar, Meester van die heelal, hier

nou, Wat ’n arme, onwaardige mense, gesalf het. Nou lê ek hande
op haar, in Jesus Christus’ Naam, vir haar genesing. Amen.

God seën jou, suster. Gaan blymoedig, wees gelukkig, en jy,
jy sal reg wees. Hê geloof in God.

Glo jy, suster? Glo jy Jesus Christus is die Seun van God? Glo
jy dat ek Sy profeet, Sy dienskneg is?
116 Jy moet nou glo, of jy sal sterf. Dis kanker, en ek sien hulle
ondersoek jou. En daar’s niks wat hulle daaraan kan doen nie. En
die kanker is op altwee borste geleë. Dis waar.

Wel, Hy, Wat die verborgenhede van jou hart ken, en vir my
gesê het as jy…Dat jy was…

Ekwas veronderstel om vir siek mense te bid. En ek het gesê:
“Hulle sal my nie glo nie; ek’s ongeleerd.”

Hy het gesê: “Soos Moses twee tekens gegee is,” gesê: “die
einste verborgenhede van hulle hart ken, dan sal hulle glo.”

Glo jy? Kom hier en laat ons bid.
117 O Here God, Skepper van hemel en aarde, Bewerker van
ewige Lewe, ek bestraf hierdie duiwel, dat dit van ons suster
af weggaan, en sy sal lewe, deur Jesus Christus, die Seun van
God. Amen.
118 Glo jy? Nou, ek wil hê jy moet net jou hand op myne sit, so,
ek sal nie na jou kyk nie, sodat mense sal weet ek lees nie jou
gedagtes nie. As Almagtige God, Wie my Regter is, Wie vir Jesus
opgewek het uit die dood (Jesus het gesê dat die dinge wat Hy
gedoen het, sou ons ook doen.), Wat my ontmoet het, in my baba-
dae, en hierdie gawe om te sien gegee het, Wat God, in die Hemel,
weet dit is waar, as Hy vir my sal wys, en hierdie gehoor, sonder
om na jou te kyk, wat verkeerd is met jou, sal jy jou genesing
aanvaar, en met jou hele hart glo? As jy sal, steek op jou hand,
om te laat…

Maagseer. Dis reg. Gaan nou huis toe, en gaan eet. Jou geloof
maak jou gesond, suster. God seën jou.
119 Kom. Insulien is ’n vreeslike ding, maar dis ’n goeie ding, is
dit nie? Maar jy het diabetes. Jesus Christus het ’n Bloedplasma
vir jou vanaand. Glo jy jy kan dit aanvaar deur geloof?
120 In die Naam van Jesus Christus, die Seun van God, mag
hierdie druppende wit bloed verander in rooi bloed, in Jesus
Christus’ Naam, die Lewe-gewende Stroom. Amen.
121 Aangename kennis? Baie dinge, wat ’n dame se siektes is, het
jy. Een ding, jy word styf, veral wanneer jy gaan lê. Jy het artritis.
Glo jy Jesus Christusmaak jou gesond, en jy gaan gesondwees?
122 O Here, ek bid dat U hierdie vir ons suster sal gee, in die
Naam van die Here Jesus Christus, soos ek hande op haar lê,
in die Naam van Hom, Wat opdrag gegee het dat dit so moet
wees. Amen.



18 DIE GESPROKE WOORD

Glo nou, moenie twyfel nie.
123 God kan hartprobleme net so maklik genees, as wat Hy
enigiets anders kan genees. Dis die ergste vyand in die wêreld,
maar Jesus Christus maak dit gesond. Glo jy dit? Gaan dan
en juig en dank Hom daarvoor. En word genees, deur Jesus
Christus’ Naam.
124 Is dit nie vreemd, toe ek dit vir haar gesê het, dat jy dieselfde
gevoel gehad het, nie waar nie? Jy is ook genees. God seën jou.
Gaan net, dank God, en wees gesond.

Baie dinge: artritis, alles, en natuurlik, jou oë, ons sien dit.
Glo jy dat Jesus Christus jou gesond maak? Glo jy dat Hy jou
sal genees?

Here, soos hierdie arme grys-kop moeder hier staan, lê ek
hande op haar, in die Naam van die Here Jesus, mag sy gesond
gemaak word. Amen.

God seën jou. Hê geloof.
Vinnig! Almal buig julle hoof. Hier is ’n dowe gees wat iewers

in die gehoor beweeg. O, dit kom van die man af. Buig julle hoof
’n oomblik.
125 O God, Skepper van hemel en aarde, Bewerker van ewige
lewe, en Gewer van elke goeie gawe, Satan het hierdie aan die
man gedoen. Ons vra nie vir wonderwerke, Here, om te glo nie,
want U het gesê: “Swak en owerspelige geslag soek daarna.”
Maar, Vader, dat die wêreld mag weet dat U Jesus Christus, die
Seun van God is, en ek U dienskneg is, vra ek nou (hierdie gees,
wat op hierdie man gekom het, om hom te laat doodmaak deur
’n voertuig): Kom nou uit hom uit, dowe gees, in die Naam van
Jesus Christus, verlaat hom.
126 Hoor jy my, my broer? Hoor jy my? Jy’s normaal en gesond. Jy
het prostaatprobleme gehad, wat jou senuweeagtig gemaak, en
laat opstaan het. Dis nou alles weg van jou af. Gaan blymoedig
op jou pad. Jy’s gelukkig en gesond, in Je-…
127 Elke persoon, in Goddelike Teenwoordigheid, op hierdie tyd,
kan gesond gemaakword van enigietswat jy het. Die enigste ding
wat jy hoef te doen, is om te glo aan dieHere Jesus. Glo julle dit?
128 Ek gaan julle vanaand iets vra om te doen. As ek reg sien. Ek
wil hê julle moet, oral, elke persoonwat hier is, wat siek is, ek wil
hê julle moet julle hande oorkant op mekaar lê. Ek—ek—ek sien
dit, deur ’n visioen, voor my. Dis wat julle moet doen, net nou.
Lê julle hande op mekaar, oral in die gebou. Iemand wat langs
hulle staan.
129 O Almagtige God, kyk na hierdie toneel, nou. Arme,
sterflinge, wat ly, en vir mekaar bid. Satan, jy’s bestraf: kom uit,
in die Naam van Jesus, die Seun van… 

